
Животот и смртта ce едно, 
како што ce едно реката и океанот 

(Калил Џибран)

Професорот Љупчо Копровски во нашите сеќавања ќе остане запа- 
метен како истакнат современ македонски педагог и универзитетски про- 
фесор. Тој си замина тивко и ненаметливо како што живееше, оставајќи 
зад себе обемна, разновидна и интересна научна и стручна литература. Об- 
јавил околу 97 рецензирани научни и стручни трудови за нашата педагоги- 
ја, давајќи вреден придонес, a во определена смисла и печат на современа- 
та македонска општопедагошка мисла. Спецификата на неговите дела е во 
фундаменталното да го открива актуелното што е посебно значајно за на- 
учниот пристап.

Професорот Љупчо Копровски е роден во Охрид 1929 година, каде 
завршува основно училиште и гимназија. Дипломира на Филозофскиот

факултет во Скопје во 1953 година на групата за педагогија. Во 1954 годи- 
на именуван е за професор по педагогија на учителската школа ,,Никола 
Карев“, во Скопје. Во февруари 1959 година е избран за асистент при кате- 
драта за педагогија на Филозофскиот факултет во Скопје, 1961 година е 
избран за предавач по предметот педагогија со основи на психологија, a во 
1964 година за предавач по предметот општа педагогија. По одбраната на 
хабилитацискиот труд „Моралното воспитување како педагогики проб- 
лем“ (аналитичко-компаративна студија), во 1966 година е избран за до- 
цент по предметот општа педагогија, во 1972 година за вонреден профе- 
сор, a во 1977 година е избран во највисокото академско звање редовен про- 
фесор за предметот општа педагогија I и II.

Во целиот изминат период на наставно-научната студиска група за 
педагогија ja изведува наставата по предметот општа педагогија, a од 1977 
година учествува во изведувањето на наставата на постдипломските студии, 
бил и член на Комисии за одбрана на повеќе од десет докторски дисертации.

Професорот Љупчо Копровски, не беше само педагог и универзи- 
тетски професор, туку и личност која ce одликуваше со изразита општес- 
твена активност. Негови најзначајни функции биле: Претседател на Педа- 
гошкото друштво на Македонија и секцијата за образование на ССРНМ; 
член на редакцискиот одбор на сојузното списание Педагогија, член на 
редакцијата на списанието „Просветно дело“, член на Претседателството 
на советот за заштита на човековата околина на СРМ и на Комисијата на 
претседателството на централниот комитет на СКМ за идејно-политичка и 
теоретска работа во образованието, науката и културата. Во 1972 година 
член е на извршниот совет на Собранието на СРМ и републички секретар 
за образование и наука. За интензивната и плодна општествена и стручна 
работа во 1972 година е одликуван со Орден на трудот со златен венец.

Во текот на својот работен век професорот Љупчо Копровски учес- 
твувал на бројни конгреси и научни симпозиуми. На третиот конгрес на 
андрагози на Југославија, одржан 1980 година, го поднесува соопштението 
„Актуелна питања y  планирању кадрова‘\  на симпозиумот, Меѓузавис- 
носта на образовната, научната и социјалната политика и политиката на 
вработувањето го поднесува соопштението „Науката и образовната полп- 
тика‘\  на симпозиумот, Аспекти на изградбата на социјалистичката само- 
управна школа, (1982), учествува со наслов, Развитокот иа самоуправни- 
те општествено-економски одиоси и изградбата на самоуправната шко- 
л а ‘\  a на симпозиумот Карл Маркс и савременост, (1983), исто така учес- 
твува со нДучно соопштение, „Значењето на Карл Маркс за развитокот 
на социјалистичката педагогија“.

Од импозантната бројка на објавени трудови на професорот Љупчо 
Копровски заради неговиот вреден придонес на полето на педагогијата ja 
издвоив анализата и оценката на неколку објавени трудови.

Трудот „ Развојот на самоуправните општествено-економски о- 
дноси и изградбата на самоуправната школа“, професорот го разработил 
во четири логички целини во кој оригинално и успешно дава историска 
анализа и периодизација на поминатиот пат на нашата школа и нов кон- 
цепт на развој на самоуправни општествено-економски односи и изградба 
на самоуправна школа. Од анализата во зклучокот изнесува бројни про- 
тивречности во развојот на школата кои во основа ги имаат противречнос- 
тите меѓу етатизмот и самоуправувањето. Оваа студија по својот пристап 
и домет, ќе остане без сомнение траен прилог во осветлувањето на исто  
рискиот пат на нашата повоена школа, a пред cè, за тогашната нејзина 
социјалистичка самоуправна трансформација.

Логичноста и систематичноста во пристапот и артикулацијата на 
поедини прашања кај професорот Копровски до полн израз доаѓаат во 
трудот, „ Планирање на насоченото образование“. Во услови на неразвие- 
на методологија на самоуправно планирање на кадри и образование, овој 
труд во тој период претставува реално збогатување на методологијата за 
планирање на образованието, a со тоа и обогатување на педагошката мето- 
дологија.

„ Општествените и педагошките аспекти на запшиуеањето и на- 
предувањето на учениците и студентите во средните и високите шко- 
л и “, претставува труд во кој професорот Љупчо Копровски го изразува 
својот силен афинитет за тоа што е општествено и педагошки актуелно, 
својата смисла да воочува и анализира, објективно и одмерено. Покрај од- 
мереноста која е карактеристична во неговите анализи и оценки, професо- 
рот Копровски секогаш ja изразува теоретската мисла ангажирано, со тен- 
денција меѓу субјективната перцепција и објективната состојба да пронај- 
де складност. Во оваа студија тоа највпечатливо доаѓа до израз.

Имајќи ja предвид ситуацијата кога науката многу малку учествува 
во изградувањето на образовната политика, но не и во нејзината критика, 
професорот Љупчо Копровски во трудот „ Науката и образовната поли- 
тика ja  афирмира тезата дека науката со своите сознанија треба да учес- 
твува во изградбата на образовната политика, да преземе дел од одговор- 
ностите и ризиците за ефектите од така изградената политика. Само така 
може да стане ангажирана наука и одговорна општествена сила. Во тој кон- 
текст професорот Копровски анализира повеќе тогашни актуелни праша- 
ња на образовната политика. Во трудот пледира за интердисциплинарен 
пристап во проучување на воспитно-образовните проблеми, иако ствар-

носта е сосема поинаква: науките ce cè уште премногу издвоени и затворе- 
ни, a општествените процеси и феномени-меѓусебно зависни.

Професорот Љупчо Копровски со целокупната своја дејност напра- 
вил значаен продор и ja обогатил нашата педагошка мисла, посебно на по- 
драчјето на општата педагогија. Отворал и истражувал деликатни прашања 
и недоволно истражувани подрачја на современата педагогија. Во општес- 
твено стручен, но и во политички поглед, професорот Копровски извршил 
силно влијание на тековите на воспитанието, образованието и науката во 
Република Македонија. Во науката ce пронашол себеси, посебно во истра- 
жувањето на фундаменталните вистини во педагогијата, но и нивна посто- 
јана актуелизација. Грижливо го прател и проучувал воспитанието и обра- 
зованието во нашата земја но и во светот, никогаш не останувал на чист 
феноменолошки пристап, туку барал да продре во суштината на една поја- 
ва, што ja условува и насочува. На тој начин кај себе изградил еден персо- 
налитет во своето научно и стручно творештвоскладен спој на фундамен- 
талното и актуелното, теориското и апликативно-развојното.

Професорот Љупчо Копровски беше исклучителна личност, теме- 
лен, комуникативен и тактичен, научник со широка општа култура, уни- 
верзален духовен потенцијал, спремен секогаш да излезе во пресрет на ко- 
легите и студентите. Во овие мигови на сеќавање, длабоко и искрено му 
благодариме за неговата посветеност и скапоцен придонес во проучување- 
то на педагошката наука.

Проф. д-р Анета Баракоска 

Институт за педагогија


